
Sabat 4/10/29/120

Sahabat Yang Dikasihi

Paskah kini tinggal tiga bulan lagi. Waktunya sudah tiba untuk kita bersiap sedia untuk hari raya itu. Semua kita mula memeriksa hidup kita pada waktu-waktu tertentu selepas Pondok Daun. Ramai kita terpaksa menangani masalah-masalah yang ada dalam kehidupan harian kita dan ramai berdepan dengan hal-hal baru dan serius.

Sesetengah kita mendapat kelegaan dalam waktu menunggu Paskah ini. Ada yang pulih kesihatan mereka dan yang lain melihat pengakhiran masalah-masalah yang telah mereka hadapi selama ini. Kawasan baru terbuka atau perubahan sering berlaku pada Paskah dan juga pada Pondok Daun. Tuhan bekerja melalui KalendarNya dan membimbing umatNya menurut urutan itu.

Paskah merupakan waktu tahunan bilamana kita semua dituntut mengenal pasti Tubuh Kristus. Apabila kita mengambil Paskah kita berbuat demikian dengan kumpulan orang yang kita percayai berusaha mengikut Hukum-hukum Tuhan dan KalendarNya dengan lebih tepat. Segala pekerjaan Jemaat menjadi pengenalannya. Kamu patut menyokongnya sebaik saja kamu setuju bahawa ia betul dalam doktrin-doktrinnya. Sekiranya kamu berpecah-belah dengannya, atau mangkir daripadanya, kamu patut bertaubat, dan Paskah ialah waktu yang tepat untuk mengembalikan dirimu kepada Jemaat.

Kita semua berdosa. Paskah keseluruhannya adalah tentang dosa dan korban penebusan Kristus untuk menyelamatkan kita. Setiap tahun kita dibasuh dan dibersihkan daripada dosa-dosa tahun sebelumnya. Sesetengah dosa kita lebih serius daripada yang lain dalam pandangan mata dunia. Bagaimanapun, dosa tetap dosa. Ia diertikan sebagai pelanggaran Hukum. Kita semua telah berdosa dan kita semua telah kehilangan kemuliaan Tuhan. Sesiapa yang mengaku tidak berdosa ialah pembohong dan kebenaran tiada dalam dia.

Sesetengah orang suka menuduh orang lain. Mereka begitu seronok melakukannya. Roh penuduhan ialah roh si Musuh. Iblislah yang menuduh saudara. Apabila kamu melihat roh itu kamu tahu ia berasal daripada bapa dusta. Tugas kita adalah untuk memeriksa diri kita dan berusaha menjadikan diri kita lebih baik di hadapan Tuhan. Kita tidak mempedulikan dosa-dosa orang lain tetapi personaliti kita sendiri dan segala kecacatan dalam diri kita. Keadaan seseorang di hadapan Tuhan adalah urusan mereka sendiri dan bukan urusan kita. 

Itulah sebabnya kenapa Kristus berbicara tentang selumbar dan balok. Kita sering lebih memberi perhatian kepada perkara yang sebenarnya hanya selumbar dalam mata saudara kita dan tidak melihat balok yang tergantung dari mata kita sendiri.

Setiap kita bertanggungjawab menyempurnakan perwatakan kita sendiri dalam pandangan Tuhan dan tidak khuatir tentang yang lain. Tiada antara kita yang sempurna. Jadi kenapa pula kita mahu merisaukan dosa-dosa orang lain? Kenapa pula asyik dengan tuduhan? Apabila kamu menuduh kamu menjadikan dirimu sebagai hakim. Tuhan telah menetapkan suatu sistem di kalangan bangsa-bangsa untuk hal itu. Dalam Jemaat Tuhan kita juga diperlukan menghakimi satu dengan yang lain menurut tatacara, namun tidak mengikut penentuan kita sendiri. Jemaat menentukan tatacaranya. Kita buat apa yang diperlukan menurut tatacara itu.

Sesetengah orang telah menyakiti orang lain dalam sistem Jemaat Tuhan itu. Mereka yang disakiti lazim memarahi sakit hati yang diberikan kepada mereka. Orang lain telah ditolak kerana kegagalan atau kekurangan mereka, dan memarahi kejayaan orang lain.

Paskah ialah waktu untuk melepaskan semua itu dan saling berdamai. Iblis umpama singa mengaum yang ingin membaham setiap kita. Kejayaannya bergantung kebanyakannya pada kita dan pada peluang-peluang yang kita berikan kepadanya.

Kita ada dua bulan untuk cuba membetulkan segala kesilapan kita dan melakukan perkara yang betul. Kita harus mengenal pasti Tubuh itu dan memakan daging dan meminum darah Kristus dalam Tubuh itu. Kita dikehendaki berharmoni antara satu sama lain.

Sekiranya kita berselisih sesama sendiri maka kita patut pergi dan berdamai dengan saudara-saudara kita, kemudian menghadap Tuhan pada hari Paskah.

Kebanyakan orang yang berselisih dengan Jemaat mempersalahkan semua orang kecuali diri mereka sendiri kerana kesulitan mereka. Tugas kita adalah untuk mempromosikan kedamaian dan memastikan bahawa Perayaan-perayaan itu ialah tempat-tempat perlindungan damai untuk saudara seiman. Kita pergi ke Perayaan untuk didamaikan dengan Tuhan dan sesama sendiri di bawah Yesus Kristus Tuan kita. Basuhlah kaki sesama sendiri dalam kasih dan kerendahan hati.

Sesetengah orang melayang dari organisasi ke organisasi mencari orang yang dapat mereka tuduh, dan beralih ke organisasi seterusnya apabila mereka tidak lagi diterima di situ. Tuhan menyatakan inti hal itu. Jiwa-jiwa resah dan terseksa seperti itu tiada damai dalam diri mereka dan mereka menjadi kesakitan hati kepada orang-orang yang perlu bersabar dengan mereka. Sesungguhnya, si penuduh saudara itu mengacau di kalangan mereka. Bukti kekacauan ini dilihat dalam hasil-hasil perbuatan mereka dalam Tubuh Kristus. Tugas kita adalah untuk mendorong orang-orang sebegitu dan sekiranya mereka tidak menemui kedamaian, menghantar mereka pergi dengan seberapa sedikit kemudaratan yang mungkin kepada jemaat.

Sekiranya kamu pernah menjadi sebahagian masalahnya maka sudah tiba masanya untuk menjadi sebahagian penyelesaiannya dan untuk mendamaikan dirimu kepada Jemaat dan kepada Kristus. Kita sering melihat orang yang berhubung dengan kita yang menuntut mereka sebahagian daripada Tubuh Kristus namun buah-buah hidup mereka tidak memperlihatkan tuntutan itu.  Kita harus menyokong Tubuh Kristus dengan usaha kita dan kewangan kita menurut sistem yang telah ditetapkan Tuhan. Jemaat, dalam beberapa abad mula-mula, bukan hanya memelihara Hukum Tuhan dan memberi persepuluhan tetapi ia juga sebenarnya menjadikan sistem persepuluhan lebih ketat untuk saling menyokong (lihat karya Pemberian Persepuluhan (No. 161)). Ada orang hari ini yang membidas sistem ini dan kepercayaan-kepercayaan Jemaat semata-mata untuk meruntuhkan struktur Jemaat yang teratur. Mereka memperbodohkan hanya mereka yang ingin diperbodohkan, dan hanya mereka yang ingin melihat Jemaat-jemaat Tuhan dibinasakan.

Kalau kamu ingin berdamai dengan Tuhan maka pandanglah Tuhan dan, seperti kata Maleakhi, tunjukkannya dan berhenti merompak Tuhan. Carilah Tubuh Kristus dan berilah persepuluhan kepadanya dan bekerjalah untuknya. Berdamailah dengan saudaramu. Bekerjalah dalam kedudukan yang Tuhan beri kamu. Sekiranya kamu tidak berkuasa seperti yang kamu ingini maka itu satu petunjuk bahawa kamu belum bersedia untuk kedudukan itu.

Orang yang mempunyai masalah terbesar dalam waktu mendekati Paskah ialah mereka yang memikirkan mereka tidak berdosa. Inilah masalah terbesar. Sifat benar diri sukar untuk ditangani. Sifat in biasanya diiringi ketamakan dan cita-cita kerana tiada lagi yang lebih berhak daripada orang yang benar diri itu. Kebanyakan masalah dalam Jemaat-jemaat Tuhan berpunca daripada sikap ini. Sesetengah perbuatan hanyalah kegiatan gelap yang jelas bagi pihak organisasi atau agama lain, tetapi lazimnya orang benar diri ialah punca kebanyakan masalah. Masalah sebenar adalah mereka mempergunakan satu kelemahan dalam semangat manusia dan mereka membabitkan orang dalam masalah itu dan lazim menyebabkan ramai mangsa biasanya dengan helah “membantu” mereka. Biasanya tiada penipuan yang terlalu besar bagi orang-orang ini.

Tiada yang mengatakan hidup akan menjadi mudah dalam Jemaat-jemaat Tuhan. Tubuh yang melakukan pekerjaan itulah yang diserang paling banyak. Para pemimpinnya menjadi sasaran fitnah. Kebanyakan kami mempunyai tanggungjawab yang sukar dikerjakan. Percubaan terbesar yang kita hadapi dalam kehidupan harian kita ialah memelihara Kalendar Tuhan dan khususnya Bulan-bulan Baru (lihat karya Kalendar Tuhan (No. 156)).

Sabat tidak menjadi masalah yang sebesar itu kerana ia jatuh pada hari sama dalam minggu dan kebanyakan negara kini bercuti pada hari itu. Malah satu sistem letak kereta di New York tutup setiap Sabat, dari Jumaat malam hingga Sabtu malam, mentaati Hukum itu. Seorang Yahudi mungkin memiliki tempat itu. Sekurang-kurangnya dia berusaha. Betapa banyak lagi kita daripada Jemaat-jemaat Tuhan harus berusaha mentaati Hukum-hukum Tuhan dan Iman itu? Bulan Baru lebih sukar. Ia semakin lama semakin menjadi ujian Iman dalam Zaman Akhir.

Lihatlah satu persatu. Adakah saya sudah mengecewakan Tuhan? Bagaimanakah saya mengecewakan Tuhan? Terdapat Sepuluh Hukum, kemudian peraturan-peraturan bawahannya. Dosa ialah pelanggaran Hukum. Kalau kamu telah berbuat dosa, kamu disertai ramai orang. Bertaubat dan berdamailah. Saudaramu masih akan menerimamu. Mereka juga berdosa. Orang di luar Jemaat biasanya memang cukup sudi untuk menunjukkan dosa itu kepada mereka. Jika mereka yang benar diri tidak menerimamu maka kamu tahu masalahnya terletak pada mereka. Tuhan biasanya mempunyai cara untuk memimpinmu dalam pembasuhan kaki. Berdamailah dan lupakan kesalahan. Sementara kamu mengampuni kamu juga akan diampuni.

Orang mengaku dosa-dosa mereka sesama sendiri dan kita dikehendaki senyap tentangnya. Kerahsiaan merupakan perkara yang serius dalam Jemaat-jemaat Tuhan. Orang bertaubat, kemudian memerlukan bantuan untuk melupai dosa-dosa mereka. Baptisan ialah langkah terbesar dalam hal ini. Bagaimanapun, kita masih berdosa selepas baptisan dan Paskah-lah yang menyucikan kita setiap tahun.

Siapa yang lebih diperkenan Kristus, orang Farisi yang mengucap syukur kepada Tuhan kerana dia tidak seperti orang-orang berdosa yang menyedihkan itu, atau pemungut cukai yang memukul dirinya dan mengaku dosanya serta tidak mampu mengangkat kepalanya kerana malu? Pemungut cukai itulah yang lebih diperkenan Tuhan, seperti kata Kristus (Lukas 18:10-13).

Kita sudah hampir masuk suatu waktu kesukaran besar. Kita perlu saling berdamai dan kita perlu saling membantu sepanjang waktu yang akan datang itu. Sementara kita menunjukkan kita saling mengasihi, kita menunjukkan kita mengasihi Tuhan dan Dia memberi ganjaran yang sepatutnya kepada kita. Janganlah menuduh kalau-kalau kamu didapati tertuduh. Ampunilah sesama sendiri dan berdamailah.

Ingat fakta ini:


Kami berasal dari Allah: barangsiapa mengenal Allah, ia mendengarkan kami 

Barangsiapa tidak berasal dari Allah, ia tidak mendengarkan kami. 

Itulah tandanya Roh Kebenaran dan Roh yang Menyesatkan. (1 Yohanes 4:6).
Dengan cara ini mereka keluar dari kami kerana mereka bukan berasal dari kami, dipimpin Roh yang Menyesatkan.

Saudara-saudaraku yang kekasih, marilah kita saling mengasihi, sebab kasih itu berasal dari Allah; dan setiap orang yang mengasihi, lahir dari Allah dan mengenal Allah. Barangsiapa tidak mengasihi, ia tidak mengenal Allah, sebab Allah adalah kasih. Dalam hal inilah kasih Allah dinyatakan di tengah-tengah kita, yaitu bahwa Allah telah mengutus Anak-Nya yang tunggal ke dalam dunia, supaya kita hidup oleh-Nya. Inilah kasih itu: Bukan kita yang telah mengasihi Allah, tetapi Allah yang telah mengasihi kita dan yang telah mengutus Anak-Nya sebagai pendamaian bagi dosa-dosa kita. Saudara-saudaraku yang kekasih, jikalau Allah sedemikian mengasihi kita, maka haruslah kita juga saling mengasihi. 

Tidak ada seorangpun yang pernah melihat Allah. Jika kita saling mengasihi, Allah tetap di dalam kita, dan kasih-Nya sempurna di dalam kita. Demikianlah kita ketahui, bahwa kita tetap berada di dalam Allah dan Dia di dalam kita: Ia telah mengaruniakan kita mendapat bagian dalam Roh-Nya.  (ayat 7-13)

Dengan cara ini kita diperintah untuk saling mengasihi. Dalam teks yang sama Yohanes memberitahu kita bahawa:

Dan kami telah melihat dan bersaksi, bahwa Bapa telah mengutus Anak-Nya menjadi Juruselamat dunia. Barangsiapa mengaku, bahwa Yesus adalah Anak Allah, Allah tetap berada di dalam dia dan dia di dalam Allah. (ayat 14, 15).

Kita telah mengenal dan telah percaya akan kasih Allah kepada kita. Allah adalah kasih, dan barangsiapa tetap berada di dalam kasih, ia tetap berada di dalam Allah dan Allah di dalam dia. 

Dalam hal inilah kasih Allah sempurna di dalam kita, yaitu kalau kita mempunyai keberanian percaya pada hari penghakiman, karena sama seperti Dia, kita juga ada di dalam dunia ini. Di dalam kasih tidak ada ketakutan: kasih yang sempurna melenyapkan ketakutan; sebab ketakutan mengandung hukuman dan barangsiapa takut, ia tidak sempurna di dalam kasih. 

Kita mengasihi, karena Allah lebih dahulu mengasihi kita. 

Jikalau seorang berkata: "Aku mengasihi Allah," dan ia membenci saudaranya, maka ia adalah pendusta, karena barangsiapa tidak mengasihi saudaranya yang dilihatnya, tidak mungkin mengasihi Allah, yang tidak dilihatnya. 

Dan perintah ini kita terima dari Dia: Barangsiapa mengasihi Allah, ia harus juga mengasihi saudaranya. (1 Yohanes 4:16-21).

Dengan cara ini kita dibaptiskan ke dalam Tubuh Kristus melalui kasih Tuhan.

Setiap orang yang percaya, bahwa Yesus adalah Kristus, lahir dari Allah; dan setiap orang yang mengasihi Dia yang melahirkan, mengasihi juga Dia yang lahir dari pada-Nya. 

Inilah tandanya, bahwa kita mengasihi anak-anak Allah, yaitu apabila kita mengasihi Allah serta melakukan perintah-perintah-Nya. 

Sebab inilah kasih kepada Allah, yaitu, bahwa kita menuruti perintah-perintah-Nya. Perintah-perintah-Nya itu tidak berat, sebab semua yang lahir dari Allah, mengalahkan dunia. Dan inilah kemenangan yang mengalahkan dunia: iman kita. 

Siapakah yang mengalahkan dunia, selain dari pada dia yang percaya, bahwa Yesus adalah Anak Allah? 

Inilah Dia yang telah datang dengan air dan darah, yaitu Yesus Kristus, bukan saja dengan air, tetapi dengan air dan dengan darah. Dan Rohlah yang memberi kesaksian, karena Roh adalah kebenaran. Sebab ada tiga yang memberi kesaksian (di dalam sorga: Bapa, Firman dan Roh Kudus; dan ketiganya adalah satu. Dan ada tiga yang memberi kesaksian di bumi): Roh dan air dan darah dan ketiganya adalah satu. (1 Yohanes 5:1-8).

Kata-kata selepas witness (kesaksian) dalam KJV ialah pemalsuan yang dimasukkan ke dalam teks Receptus pada 1 Yohanes 5:7 hingga kata-kata in earth (di bumi) untuk mengelirukan isu kepentingan Paskah dan Baptisan. Daripada air baptisan dan darah Kristus, Roh Kudus diutus untuk memberi kesaksian dalam kita tentang Rahmat Tuhan.

Dengan cara ini Tuhan mengutus AnakNya sebagai bayaran bagi hutang dosa-dosa kita. Dengan cara in dosa-dosa kita dilunaskan dan bil keberhutangan kita dipakukan kepada pancang tempat dia mati. Jika kita menerima kesaksian manusia, kesaksian Tuhan lebih besar lagi. Kita yang percaya pada Anak Tuhan memiliki kesaksian itu di dalam kita sendiri. Mereka yang tidak percaya menjadi pendusta kerana mereka tidak mempercayai catatan bahawa Tuhan telah memberi kita AnakNya. Catatannya adalah Tuhan memberi kita hidup kekal dan hidup kekal itu ada dalam AnakNya. Sesiapa yang memiliki Anak memiliki hidup dan sesiapa yang tidak memiliki Anak tidak mempunyai hidup [kekal] (1 Yohanes 5:9-12; lihat juga Yohanes 17:3).

Yohanes telah menulis kata-kata ini untuk mereka yang percaya pada nama Anak Tuhan agar mereka tahu bahawa mereka memiliki hidup kekal dan agar mereka juga percaya pada nama Anak Tuhan untuk menerima hidup itu.

Kita cukup yakin pada Tuhan bahawa jika kita meminta apa sekalipun yang sesuai dengan kehendakNya maka Dia mendengar kita. Kita tahu bahawa dengan mendengarkan kita Dia mempunyai permohonan kita yang kita ingini, dan hal-hal yang kita ingini dan meminta dengan salah, Roh Kudus mengantara untuk keluhan-keluhan kita hingga kita didengari.

Jika sesiapa melihat saudaranya berdosa maka dia harus memohon kepada Tuhan dan Tuhan akan mengampuninya (1 Yohanes 5:16).

Ada dosa yang tidak membawa mati dan ada dosa yang membawa mati. Tugas saudara seiman adalah untuk saling berdoa untuk dosa masing-masing dan meminta agar mereka disembuhkan. Tugas kita bukanlah untuk menentukan bila kita berhenti berdoa untuk mereka yang berdosa. Apabila mereka keluar daripada kumpulan kita maka mereka menunjukkan mereka bukan umat kita dan dengan itu kita boleh berdoa untuk pertaubatan mereka. Mereka yang dilenyapkan daripada Jemaat ialah mereka yang telah berdosa yang membawa mati. Masalah-masalah ini disebutkan dalam 1 Korintus 5:5; 11:30 dan Yakobus 5:14, 16. Ada yang telah tidur (iaitu mati) kerana dosa juga.

Segalanya dapat dipulihkan dengan iman dan pertaubatan. Yohanes menunjukkan kita kasih Tuhan yang sepatutnya berdiam dalam diri kita.

Kasihilah sesama sendiri sebagaimana Tuhan mengasihi kita.

Wade Cox

Koordinator Umum

